
Il-Festa ta' 
• 

San Giljan Martri 
f'Għajnsielem Għa 

Ftit li xejn hemm tagħrif fuq il-Festa ta' San 
Ġiljan f'Għajnsielem Għawdex pero mill-ftit riċerka 
li għamilt, sibt dokumentat li l-Kappillan Espedito 
Tabone kien akkwista r-relikwija ta' dan il-Qaddis 
Suldat Martri mingħand ċertu Dun Fortunat, 
saċerdot mir-raħal tiegħu stess, ix-Xagħra, li kien 
irtirat f' daru. 

Sabiex niċċaraw li San Ġiljan f'Għajnsielem 
mhux dak il-Qaddis li hu meqjum fil-Parroċċa 

ddedikata lilu f' San Ġiljan. Dun Espedito Tabone 
kien kiseb mingħand Dun Fortunat xi parti notevoli 
mill-għadma ta' dan il-Qaddis San Ġiljan. Imbagħad, 
huwa kien qabbad lill-istatwarju Għawdxi, Wistin 
Camilleri, sabiex jagħmillu il-Korp tiegħu sabiex 
jarmah b'dak kollu li kien ikun imżejjen xi Korp 
Sant ta' xi Suldat Martri Ruman. 

Waqt li kont qed nagħmel ir-riċerka fuq din 
id-devozzjoni lejn dan il-qaddis fix-xbieha ta' 

Il-Knisja Arċipretali tal-Madonna ta' Loretu 
f'Għajnsielem 

Korp Sant, staqsejt lil persuna 
anzjana jekk jafx xi ħaġa dwar 
San Ġiljan f'Għajnsielem. Hu 
rrakkontali dan l-episodju ta' 
meta l-Arċipriet Tabone kien 
bagħat għand l-istatwarju Wistin 
Camilleri trakk xi ftit imżejjen 
mhux ħażin biex tinġieb 

mingħandu l-vara ta' San Ġiljan 
mill-istudju tiegħu fir-Rabat. 
Lil min bagħtu bit-trakk kien 
ħaseb jew forsi fehem ħażin 

lill-Arċipriet u minflok mar fejn 
il-Kunvent ta' Santu Wistin tal
Patrijiet Agostinjani illi hemm 
il-Belt Victoria. Allura ġara li 

Il-maġġur tal-Knisja armat għall-Festa tal-Martri San Ġiljan 

dawk li kienu marru mal-carcade ma 
iltaqgħux ma' tat-trakk. Iżda imbagħad, 
b'xi mod jew ieħor, l-affari intemmet 
b'wiċċ il-ġid u rritornaw f'atmosfera 
ferħana u xi ftit brijuża fir-raħal ta' 
Għajnsielem biex taw merħba festiva 
lill-Korp Sant ta' dan il-Qaddis Martri. 

Minn dakinhar sal-lum ta' kull 
sena, fix-xahar ta' Novembru, bdiet 
issir il-festa ta' San Ġiljan fil-Parroċċa 
Għajnselimiża. Il-Korp Sant jittieħed 

fil-Knisja Parrokkjali tal-Madonna ta' Il-Korp Sant tal-Martri San Ġiljan 

Loretu mill-Knisja l-Qadima xi jiem 
qabel il-festa għall-qima tal-Għajnselmiżi. Dakinhar tal-Festa ssir quddiesa tal-festa fejn 
jitkanta l-Għasar Solenni u ssir il-prietka fuq San Ġiljan. Wara, tibda ħierġa purċissjoni 
bil-Korp Sant tal-Martri San Ġiljan u bis-sehem tal-Fratellanzi tal-Parroċċa mill-Knisja 
Parrokkjali sal-Knisja l-Qadima. Mad-dħul tal-vara, titkanta l-Antifona u ssir Ċelebrazzjoni 
Ewkaristika. Din hija festa b'mod l-aktar sempliċi u għadha ssir sal-lum preċiżament fit
tieni Ħadd ta' Novembru. 

Din r-Relikwija, li fuq l-biċċa tal-għadma tagħha hemm miktub 'San Ġiljan', hija 
meqjuma fil-Knisja il-Qadima tal-Madonna ta' Loreto f'Għajnsielem u tinsab taħt il
mensola ta' wieħed mill-artali laterali tagħha li huwa ddedikat lil Sant' Antnin ta' Padova, 
pittura xogħol Giuseppe Call. 

